Provojmë dijenitë tona

Njësia 5
Qarkoni përgjigjen ose përgjigjet e sakta.

1. Krijoni çifte sinonimike me fjalët e mëposhtme:

A) Vrull...............

B) Hise..................

C) Hipotezë.......................

D) I hijshëm..........................

E) Hulumtoj.........................

Përgjigje:  

A) Vrull - hov

B) Hise - pjesë

C) Hipotezë - hamendje

D) I hijshëm - i këndshëm

E) Hulumtoj - kërkoj, gjurmoj

2. Gjeni sinonimet e fjalëve me shkronja të pjerrëta. 

Kur isha fëmijë, gjithnjë dëshiroja të largohesha  nga shtëpia e të udhëtoja larg. Asokohe një imazh mbizotëronte në mendjen time: unë i vogël tek nxitoja i vetëm drejt së panjohurës. 

Përgjigje: 

Kur isha fëmijë, gjithnjë dëshiroja (doja) të largohesha (ikja) nga shtëpia e të udhëtoja larg (tutje). Asokohe një imazh (pamje) mbizotëronte (mbisundonte) në mendjen time: unë i vogël tek nxitoja i vetëm drejt së panjohurës

3. Gjeni çifte antonimike në fjalinë e mëposhtme:

Sido që ta kaloj natën njeriu, gjendja e tij shpirtërore në mëngjes është gjithmonë më e mirë se ajo që duhej të ishte, po të konsiderohej fillimi i ditës si vazhdim i natës...

Përgjigje: çifte antonimike: natën- në mëngjes; nata- dita
4. Tregoni “pikën” e takimit të trajtave të veçanta të fjalëve që krijojnë homonime, në fjalitë e mëposhtme: 
a. Mbrëmë erdhën do mysafirë në shtëpinë tonë.

b. Do ndonjë gjë nga mua?

c. Këto ditë do të shkojmë në Voskopojë. 

Përgjigje: 

Pika” e takimit të trajtave të veçanta: përemri i pacaktuar do është formë dialektore e përemrit disa, ca që “takohet” me foljen dua në vetën e dytë, njëjës, koha e tashme, mënyra dëftore dhe me pjesëzën e të ardhmes do.
5. Ktheni ligjëratën e drejtë në të zhdrejtë. Bëni ndryshimet e duhura.

Nëna më tha: “Jeta është e vështirë, por ajo duhet jetuar.” 

____________________________________________________________________________________________________________________________

Përgjigje:  Nëna më tha se jeta ishte e vështirë, por ajo duhej jetuar.  

6. Rishkruani ligjëratën e mëposhtme duke i vendosur fjalët e autorit në mes dhe në fund të saj.  Vendosni shenjat e pikësimit.  

Nëna më tha: “Jeta është e vështirë, por ajo duhet jetuar.” 


Përgjigje:  “Jeta është e vështirë, - më tha nëna, - por ajo duhet jetuar.”

      “Jeta është e vështirë, por ajo duhet jetuar” , - më tha nëna.

7. Nga dallon artikulli mediatik informues me atë kronikues?

a. Nga struktura

b. Nga fjalori

c. Nga tematika

d. Stilistika gramatikore

8. Në një artikull mediatik informues me strukturë “problem-zgjidhje”, zgjidhja mund të marrë:

a. formën e një procesi të shpejtë;
b. formën e një procesi me hapa alternativë;
c. formën e një procesi të shkallëshkallshëm;
d. formën e një procesi enigmë.
9. Në një artikull mediatik informues, komentet dhe opinionet vetjake:

a. zënë një vend të veçantë;
b. duhet të kufizohen;
c. ruhen për në fund të artikullit;
d. shprehen që në fillim të artikullit.
10. Zakonisht, letra formale informuese nuk i dërgohet:
a. administratës publike;
b. zyrës së taksave

c. revistës për fëmijë;
d. shoqes së ngushtë që punon në kryeministri.
11. Në fazën e rishikimit të një artikulli shkencor, cila/cilat nga pyetjet e mëposhtme duhet/duhen mbajtur parasysh:
a. A paraqet teksti një zgjidhje a një përkufizim etj. të paanshëm, që zhvillohet natyrshëm duke përdorur fakte dhe shembuj të përshtatshëm?

b. Është komunikuar informacioni në mënyrë të qartë dhe efektive te lexuesi?

c. Ka detaje të panevojshme për trajtimin e tezës?

d. Është e larmishme struktura e fjalive? Janë zgjedhur fjalët me kujdes për të nënkuptuar ato që kemi në mendje? 

